
UDHËZIM ADMINISTRATIV (MAPL) NR. 01/2024 PËR OFRIMIN E 
HAPËSIRAVE NË OBJEKTE TË KOMUNËS PËR INSTITUCIONET 

QENDRORE QË OFROJNË SHËRBIME NË KOMUNA 
 
 
 
 
 
 
 
 
 
 
 



Ministri i Ministrisë së Administrimit të Pushtetit Lokal, në bazë të nenit 4, të Ligjt 
Nr.03/L-040 për Vetqeverisje Lokale, si dhe Rregullores Nr. 14/2023 për Fushat e 
Përgjegjësisë Administrative të Zyrës së Kryeministrit dhe Ministrive shotjca IX,  
nxjerr këtë: 
 
 
 

UDHËZIM ADMINISTRATIV (MAPL) NR. 01/2024 PËR OFRIMIN E 
HAPËSIRAVE NË OBJEKTE TË KOMUNËS PËR INSTITUCIONET QENDRORE 

QË OFROJNË SHËRBIME NË KOMUNA 
 

 
Neni 1 

Qëllimi 
 
Ky Udhëzim Administrativ rregullon procedurat për ofrimin e hapësirave në objektet 
e komunave për Institucionet qendrore që ofrojnë shërbime për qytetarë në komuna. 
 

Neni 2 
Fushëveprimi 

 
Me këtë Udhëzim Administrativ përcaktohen obligimet e Institucioneve qendrore dhe 
lokale për ofrimin e shërbimeve për qytetarë në objektet e komunave. 
 

Neni 3 
Përkufizimet 

 
Shprehjet e përdorura në këtë udhëzim administrativ e kanë këtë kuptim: 
 
 
1.1 Komuna - është njësia themelore e vetëqeverisjes lokale në Kosovë, e përbërë nga 
qytetarët e komuniteteve në një territor të caktuar të përcaktuar me ligj.  
 
1.2 Kryetari - është organi më i lartë ekzekutiv i komunës që zgjidhet përmes 
zgjedhjeve të drejtpërdrejta. 
 
1.3 Kompetencat e deleguara - nënkupton kompetencat e autoriteteve qendrore dhe 
lokale në Republikën e Kosovës të përcaktuara në nenin 18, të Ligjit Nr. 03/L-040 për 
Vetëqeverisje Lokale. 
 
1.4 Dekoncentrimi - nënkupton ushtrimin e pushtetit nga niveli qendror në nivel lokal 
përmes organeve të nivelit qendror të shtrira në njësitë territoriale. 
 
1.5Ministria-nënkupton Ministrinë e Administrimit të Pushtetit Lokal. 
 
 



1.6 Institucionet qendrore - Nënkupton Ministrit dhe Institucionet tjera përgjegjëse, 
që ofrojnë shërbime për qytetar në objektet e komunës. 
 

 
Neni 4 

Institucionet qendrore që ofrojnë shërbime në objektet e komunës  
 
1. Institucionet qendrore të përfshira në këtë udhëzim janë ato të cilat ofrojnë shërbime 
për qytetarët në objektet  komunale:  
 
1.1. Ministria e Punëve të Brendshme: 
 

1.1.1 Agjencia e Regjistrimit Civil, 
1.1.2 Regjistrimi i Automjeteve-Patent Shoferë, 
1.1.3 Agjencia për Menaxhimin e Emergjencave. 

 
1.2. Minstra e Financave, Punës dhe Trasfereve: 
 

1.2.1 Agjencia e Punësimit, 
1.2.2 Inspektorati i Punës, 

1.2.3 Zyra për kategoritë të dalura nga lufta. 

 
1.3. Ministria e Mjedisit, Planifikimit Hapsinor dhe Infrastrukturës: 
 

1.3.1 Agjencia Kadastrale e Kosovës. 

 

1.4. Ministria e Industrisë, Ndërmarrësisë dhe Tregtisë: 

 

1.4.1 Zyret e Regjistrimit të Bizneseve, 

1.4.2 Inspektoriati i Tregut. 

 

1.5. Ministria e Drejtësisë: 

 

1.5.1 Agjencia për ndihmë juridike falas. 

 
 

1.6.Ministria e Bujqësisë, Pylltarisë dhe Zhvillimit Rural 
   
        1.6.1. Agjencia e Ushqimit dhe    

        Veterinës, 

        1.6.2. Agjencia Pyjore e Kosovës, 

        1.6.3. Agjencia për Zhvillimin e          

        Bujqësisë. 

 

Si dhe instucionet tjera qëndrore që ofrojnë sherbime në Komuna. 



Neni 5 
Objektet e komunës të cila janë kërkuar nga Institucionet qendrore për ofrim të 

shërbimeve. 
 
5.1. Institucionet qendrore kryejnë funksione administrative, shërbime të ndryshme 
publike për qytetarë.  
  
5.2. Institucionet qendrore në rastet kur nuk kanë hapësira publike të tyre për 

ushtrimin e veprimtarisë i drejtohen me kërkesë kryetarit të komunës që t’i siguroj 
hapësira në objektet e komunës apo objektet tjera të komunës të përshtatshme për 
ofrim të shërbimeve për qytetarë.  
 
5.3. Pas pranimit të kërkesës, në afat prej tredhjet (30) ditëve, kryetari i komunës është  
i obliguar të shqyrtojë dhe sigurojnë  objekte, hapësira publike për Institucionet 
qendrore për ofrimin e shërbimeve në komuna. 
 
5.4. Shpenzimet shtesë që kanë të bëjnë me pagesën e rrymës, ujit, mbeturinave si dhe 
shpenzimet për  mirëmbajte të objektit të komunës i mbulon Institucioni qendror, i cili 
ka marr në shfrytëzim hapësirat publike për ofrim të shërbimeve. 
 

Neni 6 

Procedurat dhe kriteret për përcaktimin dhe ofrimin e hapësirave 

 

1. Procedurat për përcaktimin e hapësirave duhet të jenë transparente dhe të 
përfshijnë një proces konsultativ me të gjitha palët me interes, duke përfshirë 
institucionet qendrore dhe lokale. 
 
2. Kriteret për ofrimin e hapësirave duhet të përfshijnë aspektin e funksionalitetit dhe 

përputhmërisë me nevojat specifike të intiucioneve qendrore dhe qytetarëve. 
   

Neni 7 
Detyrat dhe përgjegjësit e insitutcionit qendror 

 
Për ofrimin e hapësirave të objekteve të komunës, institucioni qendror është i obliguar 
të plotësojë dhe dorëzoj në komunën përkatëse dokumentat si në vijim: 
 
7.1. Shkresë zyrtare: me të cilën institucioni qendror shpjegon arsyet dhe nevojën e 
hapësirës së re në objektet e komunës për ofrimin e shërbimeve për qytetarët. 
 
7.2. Plan i shërbimeve: dokument që përshkruan shërbimet, aktivitetet dhe numrin e 
stafit që do të ofrohen në hapësirën e kërkuar. 
 
7.3. Plani i hapësirës: plan ose skice e hapësirës së kërkuar, duke treguar 
vendndodhjen e propozuar dhe përdorimin e parashikuar. 
 

 



Neni 8 
Detyrat dhe përgjegjësit e komunave  

 
 

8.1.  Komuna është e obliguar  të shqyrtojë dhe të analizojë kërkesën dhe 
dokumentacionin e institucioneve qendrore e cila ka parashtruar kërkesë për 
shfrytëzim të hapësirës.  
 
8.2. Afati kohor për sigurimin e hapësirave për institucionet qendrore, është i 
përcaktuar në nenin 5, paragrafi 3, të këtij udhëzimi administrativ. 
 
8.3.  Ofrimi i hapësirave për institucionet qendrore nga komunat bëhet me 
marrëveshje mirëkuptimi.  
 

Neni 9 
Monitorimi i zbatimit 

 
Ministria e Administrimit të Pushtetit Lokal është përgjegjëse për monitorimin e këtij 
Udhëzimi. 

 
Neni 10 

Hyrja në fuqi 
 
Ky Udhëzim administrativ, hyn në fuqi shtatë (7) ditë pas nënshkrimit nga Ministri i 
Ministrisë së Administrimit të Pushtetit Lokal si dhe pas publikimit në Gazetën 
Zyrtare.  
 
 
 
 
 
 
 
 
 
 
 
 
Elbert Krasniqi 
____________________ 
Ministër i Ministrisë së Administrimit të Pushtetit Lokal 
Datë: 01/08/2024 
 


